
Resumo

Obxectivo: O obxectivo do presente estudo & explorar e describir o
significado concedido ao traballo e & inclusion sociolaboral no medio rural
por parte das persoas con discapacidade intelectual e dos profesionais.

Metodoloxia: Este estudo baseouse nunha investigacion cualitativa e un
enfoque fenomenoloxico. O traballo realizouse entre novembro do 2019 e
xufio do 2020. Os participantes foron persoas con discapacidade intelectual
e profesionais do &mbito. As técnicas de recollida de informacion foron as

entrevistas semiestruturadas e o caderno de campo.

Resultados: Despois de analizar a informacion emerxen unha serie de
categorias que explican o fendmeno de estudo: “Importancia do traballo:
presente e futuro”, “Discapacidade Intelectual: limitaciéns vs fortalezas”,

“Entorno rural: impacto no traballo, “Apoios” e “Barreiras”.

Conclusions: Este estudo proporciona informacion sobre a importancia do
traballo na vida das persoas con discapacidade. Resaltase a importancia
gue lle atribten ao traballo as persoas con discapacidade intelectual e as

barreiras engadidas na inclusion laboral no medio rural.

Palabras clave: Terapia Ocupacional, Discapacidade Intelectual, Entorno

Rural e Traballo.

Tipo de estudo: Traballo de investigacion.

Resumen

Objetivo: El objetivo del presente estudio serd explorar y describir el
significado concedido al trabajo y a la inclusion sociolaboral en el medio
rural por parte de las personas con discapacidad intelectual y de los

profesionales.

Metodologia: Este estudio se ha basado en una investigacion cualitativa y
un enfoque fenomenolodgico. El trabajo se ha llevado a cabo entre
noviembre de 2019 y junio de 2020. Los participantes fueron personas con
discapacidad intelectual y profesionales del ambito. Las técnicas de
recogida de informacién han sido las entrevistas semiestructuradas y el

cuaderno de campo.

Resultados: Después de analizar la informacion emergen una serie de
categorias que explican el fendmeno de estudio: “Importancia del trabajo:
presente y futuro”, “Discapacidad Intelectual: limitaciones vs fortalezas”,

”

“Entorno rural: impacto en el trabajo”, “Apoyos” y “Barreras”.

Conclusiones: Este estudio proporciona informacion sobre la importancia
del trabajo en la vida de las personas con discapacidad. Se resalta la
importancia que le atribuyen al trabajo las personas con discapacidad

intelectual y las barreras afiadidas en la inclusion laboral en el medio rural.

Palabras clave: Terapia Ocupacional, Discapacidad Intelectual, Entorno

rural y Trabajo.

Tipo de estudio: Trabajo de investigacion.

Abstract

Objective: The aim of this study will be to explore and describe the
meaning, which is given to work and socio-labor inclusion in rural area by

people with intellectual disability and professionals.

Methodology: This study based on qualitative research and a
phenomenological approach. It was carried out between November 2019
and June 2020. The participants were people with intellectual disability and
professionals from the field. Information collection techniques have been

semi-structured interviews and field notebooks.

Results: After analyzing the information, a number of categories emerge
that explain the phenomenon of study: “Importance of work: present and

future”, “Intellectual Disability: limitations vs strengths”, “Rural environment:

impact on work”, “Supports” and “Barriers”.

Conclusions: This study provides information on the importance of the
work in the life of people with disability. It highlights the importance that
people with intellectual disabilities attribute to work and the added barriers

to the inclusion of work in a rural area.

Keyword: Occupational Therapy, Intellectual Disability, Rural environment

and Employment.

Type of study: Research work.

1. Introducién
1.1 Persoas con Discapacidade Intelectual

As persoas poden presentar unha determinada condicion de satde, como
pode ser a Discapacidade Intelectual (DI)! ou o Trastorno do
Desenvolvemento Intelectual. No Manual Diagnéstico e Estatistico dos
Trastornos Mentais (DSM-5) recoéllense os criterios diagndsticos que se
presentan para o diagnéstico de DI. Nesta versiéon a DI definese como un
trastorno do neurodesenvolvemento e eliminase a terminoloxia de “retraso

mental” para referirse a persoas con DI (1).

As persoas con DI presentan (A) “deficiencias nas funcidns intelectuais,
como o razoamento, a resolucion de problemas, a planificacion, o
pensamento abstracto, o xuizo, a aprendizaxe académica e a aprendizaxe
a partir da experiencia”’ e (B) “deficiencias no comportamento adaptativo”
(1). As dificultades no comportamento ou conducta adaptativa relacionanse
con dificultades nas habilidades sociais, practicas e conceptuais e co
funcionamento e autonomia persoal nas actividades da vida diaria. A ultima
especificacion dos criterios diagndsticos para persoas con DI € que estas

dificultades “inicianse durante o periodo de desenvolvemento” da persoa
(2).

As persoas con DI poden presentar diagndsticos asociados como
trastornos neurocognitivos maiores ou leves, trastornos do espectro autista,

trastornos da comunicacion ou trastornos especificos do aprendizaxe (1).

En funcion das dificultades e fortalezas que presenta a persoa con DI no
funcionamento adaptativo e das necesidades de apoio requiridas,
detallanse niveis de funcionamento na vida cotid nos dominios conceptuais,

sociais e practicos: leve, moderado, grave ou profundo (1).

Segundo o informe da Base Estatal de Datos de Persoas con valoracién do
Grao de Discapacidade (BEDPD) do 2017, en Espafia hai un total de

273.418 persoas que presentan DI (representando un 8,6% da poboacién

1 O listado de abreviaturas atopase no Apéndice |

con discapacidade); destas 157.184 son homes e 116.234 mulleres. A
maioria de persoas con DI tefien idades comprendidas entre os 35 e 64
anos. En Galicia, existen 11.356 persoas con DI, o que representa un 4,1%
da poboacién con discapacidade na comunidade autonoma (2).

Mediante os avances sobre 0s novos conceptos propostos pola Asociacion
Americana de Discapacidades Intelectuais e Desenvolvemento (AAIDD),
para referirse a DI e o axuste dos criterios diagnésticos, producese un
cambio de paradigma. Este cambio influiu noutros sistemas tales como o
DSM, a Clasificacion Internacional das Enfermidades (CIE) ou a
Clasificacion Internacional do Funcionamento, da Discapacidade e da
Saude (CIF). Polo tanto, a concepcion reducionista, centrada nas
caracteristicas ou “patoloxia” das persoas, evoluciona a unha concepcién
integracionista, onde o ambiente ten un papel importante, e basease nun

enfoque multidimensional no que se introduce o concepto de apoios (3).

Os apoios, considerados como un dos eixes centrais deste cambio de
paradigma, son definidos como as estratexias que promoven a autonomia,
a inclusion e a participacion social; e melloran a calidade de vida da persoa
con DI (3,4).

1.2 Emprego e DI

Neste documento seran utilizadas palabras como emprego, traballo, posto
laboral ou actividade laboral para referirse a un concepto similar. O
emprego, seguindo a Real Academia Galega (RAG), é “a actividade a que
unha persoa se dedica e pola que cobra un soldo” (5). O emprego recdllese
no Marco de Traballo como unha area de ocupacion (6), sendo esta de gran
relevancia na etapa adulta. Asi mesmo, no Marco de Traballo da American
Occupational Therapy Association (AOTA), Christiansen & Towsend
definen o emprego como “unha labor ou esforzo; [...]; ocupacidéns
comprometidas que se realizan con ou sen recompensa financeira” (6). A
maiores, existen autores que explican o traballo como unha area na que se

pode intervir e avaliar dende Terapia Ocupacional (TO) (7).

Seguindo a Declaracién Universal dos Dereitos Humanos (DUDH), no
artigo 23, o traballo é un dereito, e todas as persoas tefien recofiecida a
igualdade de oportunidades en materia de emprego (8). Ademais, na
Constitucion Espafiola (CE) aparece reflexado no artigo 35.1 este dereito

(9).

Segundo os datos do Instituto Nacional de Estatistica (INE) do ano 2018,
1.899.800 persoas con discapacidade encontranse en idade de traballar,
isto supon o 6,3% da poboacion total en idade laboral, dos cales 654.600
son activos (10). A taxa de actividade das persoas con discapacidade no
2018, foi dun 34,5%, sendo 43 puntos inferior & da poboacién sen
discapacidade. A taxa de emprego nas persoas con discapacidade foi de
25,8%, mais de 40 puntos inferior & das persoas sen discapacidade. Por
outra parte, un 25,2% das persoas con discapacidade estaban en paro

fronte ao 15,1% da poboacion sen discapacidade (véxase Figura 1) (10).

90

65,9

60

50
40 34,8

30 25,8 25,2

20 151
w Il s
0

Actividade Emprego Paro

m Persoas con discapacidade E Persoas sen discapacidade
Figura 1. Comparacion taxas de Actividade, Emprego e Paro entre a poboacién con
discapacidade e sen discapacidade
Fonte: Instituto Nacional de Estatistica, ano 2018
En canto ao sexo, destacase que non existen grandes diferenzas entre as
taxas de actividade (35,1% homes fronte 33,6% mulleres), emprego (26,2%
homes fronte 25,2% mulleres) e paro (25,4% homes fronte 25% mulleres)

dos homes e mulleres con discapacidade (10). Por outro lado, segundo os

10

datos por tipo de municipio do ano 2014, obsérvase que as areas de
poboacién dispersa contan cun 34,7% de paro nos colectivos con
discapacidade, mentres que, nas areas densamente poboadas existe un
29,9% de paro (10).

As estatisticas de emprego das persoas con discapacidade do INE
demostran que ainda existen taxas elevadas de desemprego para este
colectivo. No seguinte gréfico (véxase Figura 2), pode observarse a
evolucién das taxas de paro dende o ano 2015 ata o 2018. Resaltase que
nos ultimos anos, estas taxas diminuiron con respecto a anos anteriores,
Nnos que a crise econdmica provocou unhas elevadas taxas de desemprego

neste colectivo (10).

31%

28,6%
I I262% 25,2%
2015 2016 2017 2018

Figura 2: Paro en persoas con discapacidade

Fonte: Instituto Nacional de Estatistica, 2018

Na Figura 3 compéarase as taxas de emprego entre as persoas con DI e
outro tipo de discapacidades. As persoas con DI presentan unhas taxas de
emprego (20,2%) mais baixas ca outros colectivos con discapacidade,
como por exemplo as persoas con discapacidade fisica (31,4%) ou
discapacidade sensorial (41.3%). (10).

11

Figura 3: Taxa de emprego segundo tipo de discapacidade, ano 2018
Fonte: Instituto Nacional de Estatistica; 2018
Ainda que o porcentaxe de emprego segue sendo baixo, obsérvase que
existe un crecemento desta taxa nos ultimos anos, tendo un progreso
positivo nas taxas de emprego das persoas con DI (véxase Figura 4) (10).

20 195 20,2
17,6
I 15,5

2014 2015 2016 2017 2018

Figura 4. Emprego en persoas con DI
Fonte: Instituto Nacional de Estatistica; 2018

O crecemento das taxas de emprego e a diminucion das taxas de paro pode

deberse a diferentes factores como por exemplo, as medidas de accion

12

positiva para a inclusiéon laboral, recollidas na Lei Xeral dos dereitos das
persoas con discapacidade e da sua inclusion social. Esta lei ten por
obxecto “garantir a igualdade de oportunidades, o cumprimento dos
dereitos das persoas con discapacidade en relacion cos demais cidadans
mediante a promocién da autonomia persoal, a accesibilidade universal, o
acceso ao emprego e a inclusién na comunidade, entre outras” (11). As
medidas de accion positiva céntranse na promocion do emprego para as
persoas con diversidade funcional. Existen medidas para o Emprego
Ordinario (EO), como a cota de reserva de postos laborais ou o “Emprego
con Apoio”; para o Emprego Protexido, como poden ser os Centros
Especiais de Emprego (CEE) ou o enclave laboral; e para o Emprego
Autonomo (11).

Ademais das medidas de accion positiva establécense medidas de
proteccion social que tamén aparecen recollidas na Lei Xeral dos dereitos
das persoas con discapacidade e da sua inclusion social. Como por
exemplo, servizos de atencion domiciliaria, servizos de residencias, centros
de dia e de noite ou servizos de orientacion e informacion. Estes servizos
dirixense tanto as persoas con discapacidade como as familias, co fin de

mellorar a sta calidade de vida e benestar social (11).

Os Centros Ocupacionais (CO) forman parte destas medidas de proteccion
social. Os CO tefien como obxectivo “garantir os servizos de terapia
ocupacional e de axuste persoal e social das persoas con discapacidade,
co fin de alcanzar o seu maximo desenvolvemento persoal, e facilitar a
capacitacion e preparacion para o acceso ao mundo laboral” (11). As
normas que deberan cumprir os CO seran establecidas polas
administraciéns publicas. Asi mesmo, tanto a administracion publica como
as entidades sen animo de lucro, seran as encargadas do funcionamento e

creacion dos centros en cuestion (11).

A evidencia cientifica consultada céntrase na importancia da formacion e

dos diferentes apoios que suporian unha transicion axeitada & etapa adulta.

13

Ainda que non todos se centran exclusivamente en persoas con DI, existen

estudos que explican estes aspectos na discapacidade en xeral.

A revision sistemética de Nevala et al (12) sobre a efectividade de
intervencions no emprego para persoas con DI, refire que unha formacién
académica adecuada € un factor que, xunto coa experiencia laboral e os
servizos de apoio persoal, aumenta as oportunidades laborais das persoas
con DI. Ademais, a revisién identifica como barreiras para o emprego de
persoas con DI os seguintes aspectos: orientacién habitual ao traballo
protexido sen ter en conta os intereses, a discriminacion na experiencia
vocacional, o uso da ensinanza na clase e a experiencia laboral deficiente
durante o periodo escolar. Mentres que, 0 apoio da familia, a capacitacion
laboral, o entorno laboral ben desefiado, ou a apreciacion do traballo

considéranse facilitadores para a obtencion dun emprego.

Existen diferentes enfoques de intervencion para mellorar as habilidades
no emprego durante os anos de transicion dende as escolas a etapa adulta.
Enfatizase a importancia da tecnoloxia e outros tipos de metodoloxias
educativas como o0s videos, os audios ou 0s sistemas de autoxestion, e
tamén, destacase a formacion en vivo (formacion directa, comunicacion
aumentativa e alternativa, etc.) (13). Negri et al (14), resaltan a relevancia
do liderado dos docentes de Formacion Profesional Basica, xa que
mediante a mellora da formacion, acttan como mediadores entre 0s
contextos laborais e escolares, e como axentes que educan ao alumando
con DI en habilidades e competencias sociopersoais que facilitan a sua

insercion no mundo laboral.

Riafio et al (15) expofien que o grao de adaptabilidade no traballo
relacionase coa sociabilidade, co grao de actividade e coa empatia, asi
como tamén, inflien aspectos familiares, culturais ou sociais da persoa.
Polo que, os autores resaltan a importancia dun plan individualizado de
insercion para o alumnado, no que se englobe a adquisicion de
competencias profesionais e sociopersoais, que promovan e faciliten a

transicion a vida activa.

14

En diversos artigos expofiese a importancia do apoio da familia para lograr
unha mellor calidade de vida das persoas con DI e destacase o papel dos
profesionais como un rol mais comunitario e interdisciplinar (16). Ademais,
nestes artigos sostense a importancia da figura dos pais como papel activo
na procura dun posto laboral para os seus fillos, xa que son as persoas que
mais cofiecen as habilidades que estes posuen. Ainda que, en ocasiéns a
implicacion na insercion laboral conleva un esgotamento fisico e mental,
gue os leva a desentenderse dos seus roles. Por iso, é importante aumentar
as redes de apoio social para reducir os niveis de estrés experimentados

polas familias (17).

A motivacion e a autodeterminacion son factores importantes a hora de
desenvolver e adquirir un posto laboral. A motivacion xunto co efecto da
autoeficacia tefien consecuencias positivas nas persoas con DI sobre a
responsabilidade polos resultados e a importancia do traballo (18). Asi
mesmo, Alvarez et al (19) sostefien que a autodeterminacion é un dereito,
gue apoiado polas familias, influe positivamente no desempefio de
habilidades e na toma de decisions por parte das persoas con DI. Non
obstante, € importante guiar as familias no proceso xa que as crenzas dos
proxenitores e as dinamicas familiares impactan no funcionamento cotia

das persoas con DI.

Ruiz et al (20), propofien un perfil con varias competencias claves para a
figura do asistente persoal, xa que a independencia e autonomia € algo que
as persoas con DI valoran de forma positiva. O papel dun asistente persoal,
contribuiria a mellorar a autonomia e a vida independente das persoas con

DI; conseguindo, deste xeito, empoderamento e mellora da autonomia.
1.3 DI, emprego e Terapia Ocupacional

Nun dos posicionamentos da World Federation of Occupational Therapists
(WFOT) sostense a efectividade da TO no ambito laboral, debido a que as
habilidades da disciplina se centran na ocupacion e no desempefio
humano. Os servizos proporcionados dende TO na area de traballo tefien

en conta a persoa, o empregador e 0 ambiente onde se leva a cabo o

15

traballo. Entre os servizos facilitados atopanse, a avaliacion do posto
laboral, a orientacion aos empregadores para as diferentes modificacions
necesarias, 0s programas para potenciar habilidades, as intervencions no

lugar de traballo e a orientacién dos usuarios, entre outras (21).

As investigacions focalizadas na TO con persoas con DI para promover o
emprego € escasa. Existen estudos locais como o de Moran (22), no que
se aborda o emprego das persoas con DI dende unha perspectiva persoal,
profesional e empresarial; e como o estudo de Concheiro (23) que se centra
no impacto do traballo e das medidas de accion positiva na vida das
persoas con DI. Sen embargo, ambos estudos estan realizados nunha
contorna urbana e non contemplan a situacion do traballo e as persoas con

DI no medio rural.

Varios artigos sostefien a importancia da figura do terapeuta como parte do
equipo interdisciplinario de educacion, contribuindo nas tarefas diarias dos
escolares; estudos de asesoramento nos postos de traballo e analise do
entorno fisico ou social; ou investigacions centradas en proporcionar pautas
de avaliacion da cada alumno para o ingreso nun taller laboral. Asi mesmo,
identificase a importancia da figura do TO como mediador entre as partes
involucradas (empresa, escola, alumno e familia), para favorecer a

integracion sociolaboral na comunidade (24-26).

No estudo de Mann e Svorai (27) preséntase un proxecto especifico,
‘“COMPETE”, que € un programa realizado e dirixido por terapeutas
ocupacionais, que ten como finalidade capacitar nas habilidades laborais,

obtendo resultados positivos na insercion laboral das persoas con DI.

Os CO, como servizos de proteccion social e de transicion ao emprego, son
centros clave para promover la preparacion para o mundo laboral. Sabina
(28) refire que o traballo que realizan os terapeutas ocupacionais nos CO,
son a avaliacion e a planificacion do tratamento dos usuarios na area de
Axuste Persoal e Social. Nesta area considéranse aspectos vinculados as
areas ocupacionais e os compofientes do desempefio, as habilidades

sociais, 0s aspectos relacionados co desempefio laboral, a formacién e

16

integracion laboral, asi como tamén a sua autonomia persoal e social. Asi
mesmo, 0s profesionais terdn que estar en contacto e coordinarse coas
areas de apoio psicosocial e emprego, para poder realizar un traballo

interdisciplinar.

17

2 Obxectivos
2.1 Obxectivo xeral:

e Explorar e describir o significado concedido ao traballo e & inclusion
sociolaboral no medio rural por parte das persoas con DI e dos

profesionais.
2.2 Obxectivos especificos:

e Investigar a percepcion sobre o traballo, a inclusion sociolaboral e
as experiencias das persoas con DI no medio rural.
e Cofiecer as percepcions dos profesionais sobre a inclusiéon

sociolaboral das persoas con DI no medio rural.

3 Metodoloxia
3.1 Desefo de estudo

Este estudo baseouse nunha investigacion cualitativa e nun enfoque
fenomenoldxico. A seleccién deste tipo de metodoloxia xustificase co
obxectivo de estudo, que se fundamenta en cofiecer e comprender unha
situacién social, a través da vision dos propios suxeitos que a viven.
Ademais, preténdese comprender o valor que lle dan os suxeitos a un
dereito humano como é o traballo, ao igual, que os pensamentos que
mostra o entorno relacionado, concretamente, os profesionais do ambito.
Na investigacion cualitativa, considérase o fendGmeno como un conxunto
completo véndoos como un todo. Ademais “busca unha comprension

detallada de tédalas perspectivas, téndoas en conta todas por iguais” (29).

Os métodos cualitativos salientan a importancia da comunicacioén entre o
investigador e os participantes como parte fundamental do resultado do
cofiecemento. Asi mesmo, na interpretacion da informacion téfiense en
conta observacions e impresions de campo, consideracions ou as

subxectividades tanto do investigador como dos participantes (30).

O estudo situase nun paradigma fenomenoloxico, onde se estudan as
perspectivas dos participantes con DI e dos profesionais, que estan
relacionados coas persoas con DI e o traballo. O enfoque fenomenoléxico
céntrase en comprender o significado que tefien 0s sucesos para as

persoas que estan sendo estudadas (31).
3.2 Ambito de estudo

O ambito de estudo circunscribese a unha entidade de atencién a persoas
con diversidade funcional, que inclUe a persoas residentes nunha zona rural
de Galicia; en concreto a persoas residentes nas comarcas de Bergantifios,

Soneira e Fisterra, pertencentes a Costa da Morte (véxase Figura 5).

Figura 5: Localizacién xeografica do &mbito de estudo

O entorno rural considérase como 0 “espazo xeografico formado pola
agregacion de municipios ou entidades locais menores, definidos polas
administracions competentes que tefian unha poboacion inferior a 30.000
habitantes e unha densidade inferior a 100 habitantes por km?” (32). Polo
gue, este estudo realizouse dentro da contorna rural de Galicia, xa que os
nacleos rurais dos diferentes concellos pertencentes a Costa da Morte

tefien unha densidade de 90 habitantes por km?.

A entidade onde se realizou o estudo € unha asociacion sen animo de lucro
gue ofrece servizos a persoas con diversidade funcional na etapa adulta.
Entre os seus valores resaltan o compromiso social, a igualdade, a defensa

dos dereitos e a participacion social na comunidade.

Entre as suas iniciativas destaca o fomento da insercion laboral para as
persoas con diversidade funcional. A entidade ofrece diferentes servizos,
entre eles, conta cun CO que ten como finalidade mellorar a formacion e
adquirir diferentes habilidades ocupacionais para conseguir unha inclusién
laboral e social das persoas con diversidade funcional, sendo a maioria

persoas con DI.

A entidade tamén conta cun CEE, onde se busca a integracion laboral no
mercado ordinario de traballo, proporcionando as persoas con diversidade
funcional a realizacion dun traballo produtivo e remunerado, acorde as stas

caracteristicas.

3.3 Seleccidon de informantes

O tipo de mostraxe empregado neste estudo foi 0 mostraxe tedrico. Este é

un proceso no que se recollen os datos para crear unha teoria; tras a

analise destes datos, decidese que perfiles e contextos de informantes

concordan mais co fendmeno de estudo (30).

Na Téaboa | e na Taboa IlI, méstranse os criterios de inclusion e exclusién

seguidos para a seleccion de cada grupo de participantes.

Téboa I: Criterios de inclusion e exclusion para persoas con DI

Grupo I
persoas con DI

Criterios de inclusion

Estar en idade laboral.
Presentar motivacion para
0 emprego ou estar nun
entorno que promova

formacién para o emprego.

Criterios de exclusion

¢ Dificultades de

comunicacion e
comprension significativas
que impidan levar a cabo a

entrevista.

e Non firmar o

Consentimento Informado
(C).

Taboa IlI: Criterios de inclusién e exclusién para profesionais

Grupo I

profesionais

Criterios de inclusién

Presentar unha titulacion
no ambito sociosanitario
e/ou ter un cargo de xestién
ou administracién en
centros asociados a DI.
Traballar en centros
relacionados con servizos
de emprego ou centros

ocupacionais.

Criterios de exclusién

e Ter menos de medio ano de
experiencia laboral.

e Non firmar CI.

3.4 Caracteristicas de cada grupo de participantes

3.4.1 Grupo I: persoas con DI

As persoas que participaron neste estudo foron un total de 18, sendo 8
homes e 10 mulleres. As idades dos participantes estan comprendidas
entre os 20 anos e 0s 45, con unha idade media de 28,8 (DT=8.06) (véxase
Téaboa Il).

A excepcion dun participante, a maioria dos entrevistados nunca traballaron
nun posto ordinario, pero realizaron préacticas formativas. Catro dos
participantes traballaron durante un periodo curto nun CEE. Un participante
presenta un posto laboral nun EO, e o0s 17 restantes atOpanse
desempregados e participan nun CO.

Os participantes presentan un grao de DI leve (n=13) e moderada (n=5) .

Na Taboa Il podese consultar a informacion das variables de sexo, idade
e nivel de gravidade por participante.

Taboa llI: Caracteristicas das persoas con DI

Cédigo Sexo* Idade Grao DI
Ul M 31 Leve

u2 M 21 Moderada
U3 F 26 Leve

U4 M 36 Leve

U5 M 24 Leve

ué6 F 45 Moderada
u7 M 30 Leve

us F 23 Leve

u9 F 35 Leve

u10 F 22 Leve

U1l F 28 Leve

ui2 F 20 Leve

u13 F 41 Leve

ui4 F 40 Moderada
u15 M 21 Moderada
uU16 M 22 Moderada
ul7 F 35 Leve

ui8 M 20 Leve

* F: feminino/M: masculino

3.4.2 Grupo llI: profesionais

Os profesionais que participaron neste traballo pertencen a entidade onde
se realizou o estudo, tendo estes relacion directa coas persoas con DI.

Entrevistaronse a un total de 8 profesionais, sendo todas as entrevistadas
mulleres, con idades comprendidas entre os 24 anos e 0s 55 anos. A idade
media é de 39 anos (DT=10.99). Todas as profesionais tefien mais de
medio ano de experiencia, sendo a media de 10.19 anos de experiencia
(DT=7.92).

As profesionais que participaron neste estudo foron logopeda (n=1),
terapeutas ocupacionais (n=2), educadora social (n=1), traballadora social
(n=1), administrativa (n=1) e coidadoras (n=2). Na Taboa IV podense
consultar estas variables de maneira detallada por participante.

Taboa IV: Caracteristicas dos profesionais

Codigo Sexo* Idade Experiencia
(anos)
P1 F 29 3
P2 F 39 12
P3 F 47 9
P4 F 55 24
P5 F 24 6 meses
P6 F 40 15
P7 F 29 3
P8 F 49 15
* F: feminino

3.5 Procedemento

O presente traballo levouse a cabo durante oito meses, comezando en
novembro do 2019 e finalizando en xuifio do 2020. O procedemento
desenrolado describese posteriormente, a través das fases de

investigacion.
3.5.1 Procura bibliografica

Realizouse unha procura bibliografica en diferentes bases de datos, tales
como: PubMed, Scopus, Web of Science, OtSeeker Dialnet, Cochrane e
Lilacs. A hora de facer a procura usaronse os seguintes termos especificos
(tanto en inglés como en castelan): empleo/employment/job/work,
discapacidad intelectual/intellectual disability, terapia
ocupacional/occupational therapy, barreras e facilitadores/ barriers or
facilitators, trabajo vocational/ vocational job.

Para realizar as combinacions e obter unha procura precisa, empregaronse
os operadores boleanos “AND” e “OR”, e os descritores Mesh (vocabulario

propio da base de datos PubMed).

Co fin de obter o estado da evidencia actual sobre a situacion das persoas
con DI no ambito do emprego, na procura so tiveronse en conta os artigos

publicados nos dltimos dez anos.

A maior parte dos artigos atopados foron cos termos de emprego e DI. Os
resultados con “traballo vocacional”’ e “barreiras e facilitadores” foron moi

€SCasos.

Consultaronse tamén paxinas webs como o Ministerio de Saude e Benestar
Social, Instituto Nacional de Estatistica (INE) ou a Organizacion das
Naciéns Unidas (ONU).

3.5.2 Entrada ao campo

Tras a experiencia da alumna durante algunhas das suas estancias
practicas relacionadas co ambito da DI, xorden diferentes cuestions
relacionadas co emprego e coa percepcion que tefien as persoas con DI

sobre o acceso ao mundo laboral. Por isto, decidese realizar este traballo

para dar resposta as preguntas expostas. Para a procura dos participantes,
contactouse co centro no que a alumna estaba a realizar as Estancias
Practicas VII do Grao en TO. Deste xeito, duas das traballadoras do centro
actuaron como porteiras para facilitar o acceso ao campo, seleccionando

asi os participantes do grupo de DI e dos profesionais do ambito.
3.5.3 Desenrolo do traballo de campo

Unha vez seleccionados os participantes do estudo que cumprian os
criterios de inclusién, levouse a cabo o proceso de ClI, explicAndolles de
forma detallada o estudo, e solicitandolles a sua participacion voluntaria.

A partir da aceptacion da participacion no estudo, a través da firma do
documento de CI, marcaronse as citas para realizar as entrevistas. A
alumna reuniuse de maneira individual con cada participante para realizar
a entrevista individual e recoller a informacion precisa para dar resposta
aos obxectivos expostos. Desta forma, puidose cofiecer as vivencias das
persoas con DI en relacion co traballo e cofiecer a perspectiva das

profesionais sobre a situacion laboral das persoas con DI no medio rural.

O presente traballo pretendia incluir como informantes aos potenciais
empregadores de sectores privados e publicos do medio rural, pero por mor
da situacion de crise derivada polo COVID 19 anularonse as citas

concertadas previamente.
3.5.4 Analise da informacion recollida

A informacion obtivose a través das entrevistas realizadas. Ditas
entrevistas foron transcritas, codificadas e anonimizadas en relacion aos
datos que permitisen a identificacion dos participantes. Empregouse un
cbédigo alfanumérico correlativo co fin de manter o anonimato dos
participantes. Fixaronse 0s seguintes cédigos para cada grupo de
informantes: para o grupo de persoas con DI fixose uso do cddigo U (1-18)

e para o grupo dos profesionais, P (1-8).

Para a analise da informaciébn usouse o0 meétodo indutivo no que o

razoamento parte do particular ao xeral, para crear as diferentes teorias ou

hipéteses. No enfoque indutivo en primeiro lugar, recollese informacion do
centro de informacion. “As hipteses non se crean con anterioridade e as
variables interesantes non estan predeterminadas; xa que os resultados

emerxen dos propios datos, a partir do razoamento indutivo” (31).

A andlise dos datos desenvolveuse en varias etapas diferenciadas: en
primeiro lugar, identificanse temas e desenvolvense conceptos; despois,
codificanse os datos e por ultimo, procurase a interpretacion dos datos no
contexto onde se recolleron (29). Para isto, a alumna transcribiu as
entrevistas e anonimizou a informacion. Unha vez, realizadas as
transcricions, a alumna e as directoras analizaron a informacion de maneira
individual, para asi, poder obter os codigos individuais tras a analise das
entrevistas. Finalmente, puxose en comun a analise, creando asi as

categorias finais, que apareceran detalladas no apartado de resultados.

Flick (30) expdon que a través da triangulacion emerxen diferentes
perspectivas tedricas que se poden entender como diferentes formas de
alcanzar o fendmeno de estudo. Deste xeito, “a triangulacion de
perspectivas fai que se aumente a atenciéon ao fenomeno estudado, por
exemplo, reconstruindo os puntos de vista dos participantes e analizando

posteriormente as situacions compartidas nas interaccions” (30).
3.5.5 Elaboracion do documento final

Unha vez analizada a informacion recollida anteriormente, emerxeron os
resultados do estudo. Ditos resultados permitiron completar a discusion e
comparar con outros artigos xa publicados, e as conclusions do propio

estudo, dando resposta aos obxectivos expostos.
3.6 Técnicas de recollida de datos

As técnicas de recollida de datos empregadas foron as entrevistas

semiestruturada e o caderno de campo.

A entrevista semiestruturada presenta un maior grao de flexibilidade, xa
gue parte de preguntas expostas, podendo asi, adaptarse aos

entrevistados, motivar ao interlocutor, aclarar termos ou reducir

formalismos. Ademais, tefien a suficiente validez para interpretar e dar

resposta aos obxectivos do estudo (33).

Neste estudo elaboraronse 2 guions de entrevistas: un guién para o grupo
de persoas con DI e outro para o grupo de profesionais. Cabe destacar que
ao realizar o guién da entrevista para os participantes con DI intentouse
realizar preguntas abertas, co obxectivo de facilitar a comprension e

garantir o dereito de autodeterminacion (34).
O material usado para a realizacion das entrevistas foi 0 seguinte:

e Guibn de entrevista para persoas con DI (véxase Apéndice Il: Guidn
entrevista para as persoas con discapacidade intelectual).

e (Guion de entrevista para profesionais (véxase Apéndice lll: Guidn
entrevista para os profesionais).

e Gravadora.
3.7 Consideracions éticas

Para a elaboracion deste traballo tivéeronse en conta a Declaracion de
Helsinki (35) e a Convencién de dereitos humanos e biomedicina do
Consello de Europa (36). Ambos documentos sostefien principios éticos
para a investigacion con seres humanos, garantindo a sua integridade,

dereitos e liberdades fundamentais.

Co fin de garantir os aspectos éticos da investigacion, empregouse 0
proceso de CI con todos os participantes. Para a elaboraciéon dos
documentos pertinentes seguiuse 0os modelos de documentacion do
Comité Etico de Investigacion Clinica de Galicia (CEIC de Galicia), que

pertence ao Servizo Galego de Saude (SERGAS).

Para isto, elaborouse unha folla de informacién ao participante e o
documento de CI para cada un dos grupos que participaron. No caso do
grupo de persoas con DI, realizouse unha folla de informacion adaptada
gue segue os principios da lectura facil; de tal forma que se resaltaron os
conceptos mais relevantes, simplificouse a lectura e facilitouse a sua

comprensién. Por outro lado, tamén se realizou un Cl para o representante

legal, para o caso dos participantes que estivesen en situacién de
incapacidade legal. A continuacion moéstrase a relacion dos documentos
realizados e 0 apéndice correspondente para poder consultalos:

e Folla de informacion ao participante (véxase Apéndice IV: Folla de
informacion ao participante).

¢ Folla de informacién ao participante adaptada seguindo os principios
de lectura facil (véxase Apéndice V: Folla de informacion ao
participante (adaptada)).

¢ Folla de consentimento informado (véxase Apéndice VI: Documento
de consentimento para a participacion no estudo de investigacion).

e Folla de consentimento informado para representante legal (véxase
Apéndice VII: Documento de consentimento para representante
legal para a participacion no estudo de investigacion).

Durante todo o estudo seguiuse o Regulamento Xeral de Proteccion de
Datos (Regulamento UE 2016-679 do Parlamento europeo e do Consello
do 27 de abril do 2016) (37), e a normativa espafiola de Proteccion de Datos
de Caracter Persoal, Lei Organica 3/2018 do 5 de decembro (38). Durante
0 estudo os datos foron codificados, unha vez rematado o estudo,
anonimizaronse os datos e eliminouse a documentacién que permitia a

identificacion dos participantes.

Para a realizacion das entrevistas, 0s participantes tiveron que consentir a
sua gravacion en formato audio no propio documento de Cl. Destacase que
unicamente a alumna tivo acceso e puido consultar ditas gravacions as
veces necesarias para as analises realizadas. Unha vez rematado o
estudo, as gravacions foron destruidas cumprindo, deste xeito, cos

aspectos éticos da investigacion.

4 Resultados

Despois de analizar as entrevistas emerxen categorias que explican o
fenémeno de estudo dando lugar aos resultados. As categorias resultantes
foron: “Importancia do traballo: presente e futuro”, “Discapacidade
Intelectual: limitaciéns vs fortalezas”, “Entorno rural: impacto no traballo”,
“Apoios” e “Barreiras”.

As categorias estan apoiadas en verbatims extraidos das transcricions
realizadas aos participantes. Para garantir o anonimato, empregouse un
cédigo alfanumérico correlativo, e co fin de identificar os diferentes grupos,
usaronse distintas letras: para o grupo de persoas con DI (U) e para o grupo
de profesionais (P).

4.1 Importancia do traballo: presente e futuro

O traballo € unha area de ocupacion (6) a que se lle concede importancia
e significado relevante na etapa adulta ao outorgalle un gran valor persoal
e social. Asi como tameén € un dereito que aparece recollido na DUDH (8)
e no artigo 35.1 da CE (9).

En todos os discursos dos patrticipantes, tanto no grupo de profesionais
como no grupo de persoas con DI, coincidese en que o traballo € unha
ocupacion moi importante na vida das persoas, xa que achégalles
independencia, autonomia, estabilidade de fronte ao futuro, seguridade

neles mesmos ou sentirse realizados como persoas.
“consegquir unha meta pa chegar a algo na vida” (U2)

“valor, pois...poder ganar para a vida e poder...e...vivir...e poder

independizarte” (U1)

‘pois a min estabilida, xa che dixen o principio, seghuiridad en min

misma, sintome Uutil, que valo” (U8)

“é imprescindible para eles, para desenvolverse como persoas, € dicir,
todos necesitamos ser Utiles, e para ser (tiles pois temos que
desenvolver algun tipo de traballo. Ben sexa dun tipo ou doutro, hai
persoas con DI que a maiores tefien outro tipo de limitaciéns fisicas,
psiquicas... entonces, pois todos tefien que acceder a un traballo, pero

adaptado y con uns apoios” (P2)

“si, as persoas con DI deberian ter un traballo, xa polo feito de sentirse
realizados e poder levar unha vida independente, ainda que so sexa

economicamente, y poder xestionarse un pouco eles mismos” (P6)

Os participantes con DI destacan o factor econémico como o beneficio
principal de ter un posto laboral. Deste xeito, sostefien que grazas aos
ingresos econémicos que recibirian por ter un emprego, poderian axudar a
economia familiar, reducindo asi os gastos da mesma. Tamén, consideran
gue ter un salario proporcionarialles mais autonomia & hora de comprar ou

pagar gastos sen ter que depender de ninguén.

“cousas asi como ee axuda familiar...eee menos ghastos pa mifia familia
por ejemplo, a mifia nai, ee menos que ghaste ela, e que lle axude mais

para os ghastos” (U4)

‘pois moito, pudenme independizar, e polo menos tefio 0os meus
aforrifios e podo ghastalos no que me sala a min, bueno que os podo

ghastar vamos” (U8)

“mais libertad, ter un traballo fijo, non depender de nadie ee que mais?

Os cartos para pagar o piso, para todo en general” (U12)

A maioria dos participantes con DI nunca tiveron emprego debido a falta de
oportunidades laborais. As persoas con DI refiren que a Unica experiencia
gue tiveron en ambitos laborais foron a realizacion de practicas en sectores
de carpinteria, xardineria ou alimentacion. Ainda que, nalglins casos

detallanse breves periodos relacionados con traballos de limpeza en CEE.
“estuve haciendo un curso de limpieza en (cita el CEE)” (U1)
“no, non tiven experiencias de traballo” (U12)
“sobre eee... esto... como se chama... cando fixen aqui jardineria” (U2)

Algo importante a destacar é que a maioria dos participantes atbpanse nun
CO, considerado como unha medida de proteccion social. Os participantes
valoran positivamente esta posibilidade considerandoa un traballo en si
mesmo. Pero tamén se refire que a decision de acudir a este servizo
poderia ser considerada como non autodeterminada, dificil e desmotivante

ao ter que renunciar a posibilidade de atopar un traballo remunerado.

“ee e ai fui pa abaixo todo, por culpa que estuven na casa cuidando de
mifia abuela eee eee pos xa acabou, e mifia nai dixo que que entraba
nun sentro dentro de pouco, cando morriu mifia abuela...e dixen eu,
bueno ir pa un sentro e non ter que traballar, xa me caiu o0 mundo

ensima.” (U4)

Ante a falta de experiencia laboral das persoas con DI, no discurso das
profesionais entrevistadas emerxe o emprego adaptado, con apoio e
accesible como a via para fomentar a insercion laboral neste colectivo. As
profesionais consideran importante o emprego adaptado e con apoio, xa
que, perciben que o acceso ao emprego ordinario é dificil ou,
practicamente, utopico. Ademais, sostefien que mediante este tipo de
emprego, daselle a oportunidade de traballar a mais persoas. Asi mesmo,
consideran necesarias as adaptacions nos postos laborais, a proporcion de
axudas para adquirir certas habilidades persoais e profesionais, asi como
a formacion e o acompafiamento a hora de buscar e manter un emprego,
para que as persoas con DI poidan desempeiiar un traballo.

“dependendo desa discapacidade intelectual, do tipo do grao que sea,
se € mais leve, mais moderada ou profunda, obviamente hablamos
dunha discapacidade ee que lle permita facer, o sea as suas funciéns no
traballo non? No traballo adaptado, estamos falando de traballos
adaptados en todo momento. Entdn, si penso que con moita formacion,
con moita paciencia, hai profesionais que se adican a formar a persoas
con DI, ben dentro do propio entorno da empresa, ou ben fora en centros
pois concertados non? Entdn, pois eu penso que é a via mais inmediata,

a formacion deles. Saber cales son os seus puntos fortes e potencialos.’
(P4)

‘home, pois creo que todo depende do posto que realice, non? E o posto
que foran a desempefiar, formalos un pouco e dirixilos para poder
desenrolarse o mellor posible na actividade y adaptalo. Seguramente

necesite unhas adaptacions y axuda” (P6)

‘orientariaa sempre con empleo con apoio, xa o dixen, e creo que é
importante a figura de empleo con apoio. De feito, dariaslle a oportunidad

de traballar a duas personas” (P8)

Por outro lado, nos discursos do grupo de persoas con DI identificase unha
certa dependencia das familias e a falta de autodeterminacion na toma de
decisiéns. Algunhas persoas con DI refiren comentarios e expresions
negativas das suas familias, en relacion a procura e a obtencién dun posto
laboral, considerandoos como non aptos para desenrolar un traballo e
resaltando o aspecto fisico como unha barreira para a obtencion dun

traballo.
“a ver, non vales pa o traballo, non sirves pa esto” (U4)

‘ofreséronme un traballo en (lugar) a traballar, e dixéronlle meus pais que

no, que esta lexos” (U5)

‘que me contan? Pois que tefio que faser ejersisio, tefio que moverme

mais tefio que ... pouco a pouco ir a pouco a pouco” (U3)

4.2 Discapacidade Intelectual: limitacions vs fortalezas

As persoas que presentan unha DI tefien dificultades no funcionamento
intelectual e no comportamento adaptativo (1). No grupo das profesionais,
contemplan a DI como unha discapacidade con limitacidéns a nivel cognitivo,

gue repercuten na vida diaria das persoas.

“pbois son persoas que tefien unha serie de limitacion para exercer a sua
vida diaria” (P2)

‘para min a DI é unha discapacidade que afecta ao sistema cognitivo das

persoas” (P3)

‘pois a DI, é aquela discapacidade que tefien algunhas persoas y que
non son capaces de desenrolarse ao mellor, en certas actividades da
vida, como é ir & compra ou facer xestions simples y necesitan apoio ou
supervision.” (P6)
As fortalezas poédense entender como aspectos que apoian a participacion
en ocupacions significativas (39). Nos discursos obsérvanse a existencia
de dificultades para que o grupo de persoas con DI identifique fortalezas
neles mesmos; na maioria de discursos non resaltan ningunha fortaleza
como tal. Non obstante, identifican limitacions como por exemplo,

dificultades a hora de pofierse a traballar, aspectos do seu fisico que

deberian cambiar para poder optar a un posto laboral ou que, a miudo, se

cansan con facilidade ao realizar certas tarefas.

‘y era estar de pie delante de las maquinitas, mientras no tenga que

moverme mucho... a mi” (U1)
“A min o que me costa ¢é polo fisico” (U3)

“...0 malo é que eu ai nesa temporada estaba ghordifio e doiame a

espalda como area e estaba todo o dia de pe” (U4)
‘porque son moi... son moi vago” (U2)

‘que me costa un pouco traballar’ (U14)

s

Asi mesmo, existe unha diferenza con respecto & autopercepcién e a
percepcion doutros no relacionado ao desempeiio ocupacional. No grupo
de profesionais, a maioria coinciden en que as persoas con DI séntense
indtiles, que tefien unha vision negativa do seu propio desempefio, unha
autoestima baixa e pensan que non tefien capacidades para poder

desempefiar un emprego.

‘bueno, eles xeralmente pois suelen ter unha autoestima bastante baixa
e daquela pensan que non tefien as capacidades para poder alcanzar un
emprego. Pero bueno, traballando con eles esa autoestima, as
habilidades sociais e laborais pois creo que podemos traballar eso, esa

percepcion.” (P1)

‘pois a maioria sintense persoas indtiles, e asi cho fan saber. Y mais as
persoas que os rodean, e os seus familiares, asi llo fan ver na maioria

dos casos.” (P2)

Sen embargo, este tipo de pensamentos sobre a autopercepcion e o
desempefio non se reflicten nos discursos das persoas con DI. Os
participantes con DI refiren que a sociedade ve de maneira positiva o
desempeiio laboral que realizan os colectivos con discapacidade, e
consideran factible que as persoas con DI tefian un posto de traballo. Asi
mesmo, os informantes reivindican a igualdade de oportunidades para

todos.

“que la gente con DI tenga un trabajo, lo ven bien, no lo ven mal” (U15)

34



Perspectiva cualitativa sobre o traballo das persoas con DI no medio rural

‘que tamén terien dereito a ter un traballo. Todos somo iguales” (U12)

Sen embargo, os participantes que tiveron algunha experiencia laboral,
tefien unha percepcion diferente sobre a vision das persoas con DI na
sociedade, sendo esta vision mais negativa. Nestes discursos, pdédese
observar o descofiecemento xurdido cara as persoas con DI por parte da
comunidade. Os participantes comentan que a sociedade refirese a este
colectivo con adxectivos despectivos como “inutil” e que, nalgins casos,
pénsase que as persoas con DI non poden realizar unha determinada
actividade laboral, debido a carencia de habilidades.

“eu creo que a ver, hai moita xente que pensa que non podemos pero
despois de que te ve traballando e todo sabes? Din, joba pois si que pode
sabes?” “tefien moito prejuicio cos que temos unha discapacidad. Porque
creen que non podemos facer unha cousa e si que podemos, e secadra

mellor que eles, ca unha persona que non tefia discapacidad.” (U8)

“..e la mitad de ella seguro que piensa mal porque somos como

somos...” (U1)

4.3 Entorno rural: impacto no traballo

A dispersidn xeografica, a falta de recursos ou a escaseza de industria no
medio rural son barreiras identificadas polos participantes que dificultan a
insercidn laboral e que son parte do entorno rural no que participan.

Na maioria dos verbatims percibense diferenzas entre a zona rural e a zona
urbana con respecto a obtencion dun posto laboral. Os participantes
sostefien que na zona rural a maioria de oportunidades laborais estan
relacionadas con temas de agricultura e gandaria, debido ao
despoboamento, a existencia de menos industria, menos empresas, e

menos servizos a onde poder acudir.

‘o mercado laboral no rural esta super limitado, non temos industria, non
temos servicios. En que traballan as persoas con DI do rural? Pois en

sectores como agricultura, ganderia ou limpeza” (P2)

“

si, considero que no ambito urban é un pouco mais sinxelo, porque

bueno, as persoas vivimos como vivimos, hai moita mais xente. O rural

estd mais despo... como se di? Despoblado. Esta a xente marchando

cara pobos mais grandes ou cidades mais grandes [...]” (P4)

Existe unha vision dicotomica entre as profesionais sobre a actividade
laboral realizada no rural. Por un lado, varias participantes concordan en
gue as actividades de agricultura e gandaria son favorables para as
persoas con DI, xa que son traballos mais mecénicos e, ademais,
consideran que seria mais facil para as persoas con DI adaptarse e
desempeiiar ese posto laboral. Sen embargo, outros informantes sostefien
gue estes traballos son mais complicados de adaptar en relacion a traballos

realizados noutras macroempresas, polo que sup6n unha dificultade.

“si, a ver, a nivel rural xa o tipo de traballo que se pode exercer xa € mais
dificultoso que no urbano”. “Non é tan facil adaptar o traballo do rural

como o traballo dunha macroempresa” (P6)

‘no rural sempre temos moitas menos empresas, moitas menos
empresas dee... como se chaman, que monten todo en cadena sabes?
Pois por ejemplo unha persona con DI, sempre se vai desarrollar moito
mais se lle das un puesto fijo e sempre ten que estar facendo a mesma
tarefa [...]” (P5)

Por outro lado, un tema no que concordan tanto o grupo de persoas con DI
como o das profesionais, son as dificultades que poden ter as persoas para
desprazarse, debido a falta de servizos de transporte publico e & dispersion
xeografica existente no medio rural galego. Os participantes comentan que,
ainda que existe algunha lina de transporte publico, o horario € moi
restrinxido e en ocasions as paradas habilitadas requiren doutro
desprazamento engadido. Algunhas profesionais refiren que en moitos
casos, precisase dun transporte adaptado ou dunha terceira persoa que 0s
poida axudar a acudir ao posto laboral, polo que a falta de estes recursos
supon unha barreira para poder desprazarse e reduce as posibilidades de

acceder a un emprego.

“sobre todo o tema dos desplazamientos, creo que é algo fundamental.
Se vives nunha zona urbana xa é todo mais accesible porque podes usar

0s medios de transporte publicos ou tes o teu posto de emprego preto e

podes ir andando. En cambio, as persoas con DI que viven no rural, a
maioria carecen de vehiculo, carnet de conducir, non tefien quen os leve
aos postos de traballo, e daquela a dispersion xeografica é un dos
factores que mais inflien a que eles non poidan acceder a un traballo”.

(P1)

“Y a hora de moverse, polas mafians si tefien que chegar a un posto
laboral desde o rural, necesitaran unha persoa que os leve, porque aqui
non, bueno, polo menos no mais rural non existe, transporte urbano nin

adaptado y todo xa seria moitisimo mais custoso” (P6)

4.4 Apoios

Os apoios poden entenderse como 0s “recursos e estratexias que fomentan
o desenvolvemento, educacion, intereses e benestar persoal dun individuo
para mellorar o seu desenvolvemento individual” (3). Na maioria dos
discursos das persoas con DI obsérvase que existen dificultades para

identificar apoios.

No grupo das profesionais concordan na importancia de orientar as persoas
con DI para a procura dun emprego, traballando con eles as habilidades
sociais e dandolle apoio na elaboracién do curriculo ou no uso das redes
socias para a procura dun traballo. As profesionais resaltan tameén, a
importancia da formacion e de ter en conta 0s seus gustos e intereses a
hora de buscar un emprego, aumentando asi a sila motivacion na procura

dun posto laboral.

“Pois traballando con eles dende o mais basico que son as habilidades
sociais e despois pois dandolles apoio na elaboracién de curriculum,
apoio na busqueda de emprego a través das redes sociais, apoio a hora

de ir as entrevistas, de acompafialos, na busqueda de empresas” (P1)

“primeiro, pois ver as aptitudes e actitudes que ten el. E dicir, o que lle
gusta, gustos, intereses, vocacion e todo eso. Porque sempre se van
incentivar mais por un traballo que lles gusta, que por un que non lles

gusta, e se lle implanta directamente” (P5)

A orientacion laboral que recibe o grupo de persoas con DI por parte das

profesionais, céntrase na preparacion das oposiciéns, proporcionando

cofiecementos basicos para a organizacion e realizacion dos exames.
Ademais, traballanse habilidades sociais e persoais nos diferentes talleres
ocupacionais, que repercuten na sla vida diaria e na comunidade.

Os cursos de formacion e preparacion das oposiciéns proporcionados por
parte do centro, son valorados de forma moi positiva e considerados como
apoios para adquirir coilecementos, para poder presentarse ao exame e
para poder optar aos postos ofrecidos pola administracién publica.
Ademais, o0s participantes destacan a motivacion e o0s animos

proporcionados pola entidade para buscar un posto laboral.

‘para estudiar (solapamiento) e proporsionaron unha especie de

examenes pa que fixeras pa que fixera-” (U4)
‘mediante as oposisions” (U5)

‘pues, cursos, animos, ayudas, también me dieron lo de las oposiciones
y los cursos estes de...no me sale ahora...eee estes examenes como se

llaman? No me sale ahora-" (U1)

Por outro lado, nos discursos, a familia percibese como un apoio natural da
vida diaria, ainda que, na gran maioria dos verbatims obsérvanse
dificultades para identificalos de xeito explicito como un apoio no

procedemento de procura ou acceso a un emprego.

“da mina familia non sei, creo que non. Aqui do sentro si que levo tefio

moito apoio pa ter un traballo, pero da mifia casa creo que non” (U4)

Nos discursos dos participantes con DI emerxe a figura dos comparieiros
do centro, estes percibense como amizades da vida diaria. Nalguns
discursos existen dificultades para identificalos como un apoio para a
procura de emprego, ainda que alguns participantes perciben aos
comparfieiros como un apoio ante dificultades na realizacion dunha
determinada tarefa durante as practicas profesionais, proporcionandolle

axuda no desenvolvemento da actividade que se estaba realizando.
“bueno me ayudaban alli porque no sabia, me ensefiaban” (U15)

“‘me ayudaba mi compariera” (U10)

No grupo das profesionais, resaltase o apoio do entorno préximo da persoa
con DI como un factor clave para a sta insercion laboral. As profesionais
sostefien que ante a falta do apoio por parte da familia ou do entorno mais
proximo, como complemento, existen diferentes recursos como o centro no
gue traballan para conseguir unha mellor calidade de vida das persoas con

DI a nivel emocional, persoal, laboral ou social.

“O factor mais importante xa parte da estimulacion que tefian no seu
propio entorno no? Y logo se non o tefien, afortunadamente hai unha
serie de recursos legais y de solucion para, para que estas persoas non
gueden afastadas da sociedade, non? Bueno, e no mundo que me movo
ahora de diversidade funcional, dende a mifia asociacion traballamos
COMo un equipo que loitamos porgque estas persoas tefian unha calidade
de vida tanto emocional, afectiva, laboral y social, moito mais elevada,

en todos os niveis.” (P4).

E importante resaltar a coincidencia nos discursos das profesionais da
importancia da disciplina de TO como apoio na insercion laboral das
persoas con DI. As profesionais destacan a intervencion da TO na
adaptacion dos postos laborais, na proporcion de diferentes apoios nas
habilidades sociais, ou na simplificacion das tarefas. Asi como tamén,
resaltase que € de gran relevancia orientar aos empresarios e
proporcionarlles pautas sobre como poderia desenvolver un posto laboral

unha persoa con DI.

‘pois sobre todo apoio ese que precisan 6 adaptar o seu posto laboral e
podedes orientar 6s empresarios e darlles unhas pautas de como pode

encaixar esa persoa pois no seu posto de emprego” (P1)

‘pois no traballo diario con esas persoas, 0 traballo de habilidades
socias, é dicir, o basico xa nas habilidades sociais, traballar con eles

esas cousifas basicas para o aceso 6 mundo laboral” (P2)

Nos discursos tanto das profesionais como das persoas con DI, expofien a
importancia das medidas e axudas proporcionadas para fomentar a
insercién laboral; ainda que se percibe cofiecementos especificos e

concretos sobre estas medidas. En relacion coas medidas de accidn

positiva, 0s participantes cofiecen superficialmente as medidas existentes,
a través das entidades privadas como por exemplo, COGAMI ou a
Fundacion Maria Xosé Xove. As medidas nomeadas nos discursos dos
profesionais son a porcentaxe de persoas con discapacidade que tefien
gue ter contratados no caso de que a empresa supere 0s 50 traballadores,

0ouU 0 emprego protexido e con apoio.

‘pois mira, medidas para a insercion laboral cofiezo a que unha empresa
maior de 50 traballadores ten que ter un 2% da plantilla con
discapacidade y agora mismo os CEE podoche dicir. Ee ee non se me

ocurre agora mismo algunha mais” (P7)

‘home, eu suporio que hai varias, pero eu a mais inmediata que cofiezo
€ a de COGAMI, é unha delas. Logo tamén temos a asociacion Maria
Xosé Jove, que tefien un convenio con TO, a fundacién Paideia...
Afortunadamente hai y logo as asociacions que descofiezo, que non
nomeo porque as descofiezo, pero que Si, que sSupofio que estan

interesadisimas.” (P4)

4.5 Barreiras

Nos discursos dos informantes, sobre todo no grupo das profesionais,
aprécianse certas barreiras actitudinais de cara ao colectivo das persoas
con DI. Ademais, nos verbatims refirese que certas actitudes negativas e
prexuizos sobre o colectivo de persoas con DI e sobre as suas
capacidades, por parte das familias, dos potenciais empregadores e da
propia sociedade, xeran falta de oportunidades laborais. Parte das
profesionais sostefien que, en ocasions, 0 Unico interese que mostran as
empresas para contratar a unha persoa cunha determinada discapacidade
son as retribucidns econdmicas que reciben. Ante esta situacion, as
profesionais consideran imprescindible traballar e concienciar ao sector
empresarial, facéndolles ver que as persoas con DI son totalmente validas

para poder desenvolver un posto laboral.

‘o primeiro que hai que facer é concienciar e traballar co sector
empresarial, porque o principal problema que se encontran as persoas

con discapacidade e que xa nin as chaman para as entrevistas” (P1)

“Venos como persoas inservibles, para as empresas é unha traba, o
Unico que lles interesa as empresas das persoas con discapacidade son
as retribucibns economicas e as reducidbns que poden ter como
empresarios” (P2)

‘eu penso que as barreiras mais importantes muito € a sociedade vamos.
Que pensa que unha persoa con discapacidade intelectual non pode
facer o mismo que unha persoa que non a tefia. E todos temos

discapacidades, vamos” (P3)

Outra das barreiras actitudinais que emerxe nos discursos das profesionais
€ sobre o tipo de discapacidade, subestimandose as persoas con DI.
Algunhas profesionais pensan que unha persoa con outro tipo de
discapacidade, como por exemplo a discapacidade fisica, seria mais apta
para realizar un determinado posto laboral, polo que, identifican que
presentar discapacidade intelectual vinculase con menos oportunidades

laborais pola percepcién da sociedade.

“eu penso que todavia non estan aceptadas as persoas con, sobre todo,

con DI y salud mental nos postos de traballo” (P5)

“a ver, a nivel intelectual creo que son os que tefien mais barreiras
porque, calquera empresa prefire unha persoa con discapacidade fisica,
que unha persoa con DI. Porque seguramente, a capacidade para
aprender y poder facer o traballo sea moitisimo mais dificultosa para

unha persoa con DI.” (P7)

Nos discursos das persoas con DI, recéllese que, en moitas ocasions, a
sociedade descofiece as capacidades que tefien as persoas con DI para
levar a cabo certas tarefas, polo que, estes deben de demostrar as
habilidades e capacidades que tefien no desenvolvemento de diferentes
actividades laborais.
‘hombre a ver, o conto este da discapacidad a xente tiranche moito pa
atras por culpa de que non vai poder facer esto, non vai poder facer o

outro. Eu ainda tuven o problema co jefe, que o jefe tifia medo que a da

forza non pudera ou sabes? Porgue hai traballos de forza ali , e pensou

que tal , e eu dixenlle hombre eu de forza estou ben. Pero bueno sempre

se botan asi pa atras por ter a discapacidad” (U8)

A falta de formacion reglada das persoas con DI considerase unha barreira
gue dificulta o acceso a un posto laboral, xa que moitos traballos requiren
dun minimo de formacién. A formacion previa dos participantes € escasa,
e non contan con titulos de educaciéon basica. A formacién actual que
realizan, céntrase na adquisicion de competencias clave basicas ou na
preparacién dos exames para as oposicions. As persoas con DI comentan
gue o centro proporcidnalles cursos formativos, como por exemplo

xardineria, onde adquiren cofiecementos especificos.

‘pues, mi dificultad basicamente es que... por suerte o por desgracia

estoy sin graduado y eso me dificulta mucho el acceso al trabajo” (U1)

“ee deron o que son os libros ghordos como aqueles, ee para estudiar
(solapamiento) e proporsionaron unha especie de examenes pa que

fixeras pa que fixera, para as oposicions” (U4)

Outra das barreiras emerxentes no discursos é a falta de servizos de
transporte publicos como se mencionou na categoria “Entorno rural:
impacto no traballo”. Os participantes con DI resaltan a falta do permiso de
conducir como unha barreira que dificulta o desprazamento e 0 acceso e

mantemento dun posto laboral.

“Si ahora estou esperando polo carnet de coche” (U5)

A7)

“no, non tefio carnet, pero tefio coche propio, pero sin o condusir” “se

tefio coche queria ter carnet...[...]” (U4)

5 Discusién e conclusions
5.1 Discusion

Este estudo de investigacion pretendeu explorar e describir o significado
concedido ao traballo e & inclusion sociolaboral no medio rural por parte
das persoas con DI e dos profesionais. As aportaciébns dos mesmos
detallase no apartado de resultados, e a continuacion discutense o0s

aspectos mais relevantes.

Seguindo a evidencia cientifica, existe unha evolucion no paradigma de
atencion as persoas con DI, no que se expén unha concepcién
interaccionista onde se destaca a importancia do ambiente e dos apoios
(3). Este cambio de paradigma e evolucion do concepto pddese ver
reflexado nos discursos dos profesionais do ambito a hora de explicar que

significa para eles o concepto de DI.

Sen embargo, a pesar de que se comeza a ver unha evolucion no cambio
de paradigma, albiscanse aspectos dun paradigma anterior na practica da
realidade laboral. Asi mesmo, nos discursos daselle importancia e

céntranse nas limitacions, barreiras ou dificultades das persoas con DI.

Na evolucion do paradigma, destacase a importancia do comportamento
adaptativo, sendo este un dos criterios diagnosticos da DI. As deficiencias
no comportamento adaptativo conlevan ao incumprimento dos estandares
socioculturais e de desenvolvemento para a autonomia persoal e
responsabilidade social (1). Nos resultados obsérvase que os participantes
sostefien que existen varias limitacibns a hora de levar a cabo unha
determinada tarefa, e que a miudo se cansan con facilidade ou que se
identifican como “vagos”. Por iso, € fundamental traballar certas habilidades
nas intervencions levadas a cabo, para deste xeito poder facilitar a

insercion laboral das persoas con DI.

Ademais, alguns discursos dos profesionais e das persoas con DI,
consideran que a sociedade e, sobre todo, 0os potenciais empregadores
tefien actitudes negativas cara o colectivo de persoas con DI e pensan que

non tefien certas capacidades para poder realizar determinadas tarefas,

considerdndoos como non aptos para desenvolver un posto laboral. Isto
podese relacionar coa escasa e desactualizada informacion sobre o
colectivo de persoas con DI (10).

Nos discursos de todos os participantes recéllese a importancia que lle dan
as persoas con DI ao traballo nas suas vidas. O factor que mais destacan
0s participantes con DI ao feito de poder optar a un posto laboral, € o
beneficio econdmico. Do mesmo xeito que o estudo de Concheiro (23), nos
discursos concordase na autonomia e independencia que a achega
economica lle da &s persoas con DI, sendo un factor moi importante nas
stas vidas. Asi mesmo, os participantes valoran positivamente ter uns
ingresos en ambos estudos, podendo manexalos independentemente sen
depender dunha terceira persoa. En contraposicion no estudo de Moran
(22), o beneficio econémico non se resalta como principal a principal

achega do traballo.

Por outro lado, os participantes reivindican o dereito ao traballo, e a
igualdade de oportunidades para todas as persoas de poder optar a un
posto laboral, tal e como se recolle nos seguintes documentos como son a
DUDH (8) e a CE (9), onde o traballo aparece recollido como un dereito
universal. Sen embargo, a realidade é que hai unha de falta de
oportunidades laborais, en ocasions, debido aos prexuizos da sociedade
gue imposibilitan o seu acceso ao traballo, negandolles asi o dereito ao

mesmo e provocando desigualdades sociais na comunidade.

Tanto a evidencia consultada como os resultados, concordan en que
existen unha serie de barreiras que dificultan o acceso ao mundo laboral

das persoas con DI.

Unha das principais barreiras que pode influir e dificulta a insercion laboral,
€ a situacion de crise econdmica vivida no pais durante os ultimos anos,
gue como consecuencia provocou a existencia de menos oportunidades
laborais. A pesar de que nos ultimos anos estes porcentaxes melloraron,
ainda seguen existindo baixas taxas de emprego sobre todo para 0s

colectivos minoritarios, como é o caso da DI (10). Na actualidade existen

diferentes medidas de accion positiva para dar solucion a este problema,
como poden ser os CEE, o enclave laboral, a reserva de cotas, a
contratacion de persoas segundo numero de traballadores, etc.(11). Sen
embargo, nos resultados sostefien que en certas ocasions estas medidas
non son levadas a cabo polas empresas, e polo tanto, séguese sen crear
oportunidades laborais. A diferenza do estudo de Concheiro (23) no que os
participantes tefien descofiecemento das medidas de accion positiva, neste
estudo o grupo das profesionais cofiecen algunhas das medidas de accién
positiva. Ainda asi, o cofiecemento explicitado polos participantes nos
discursos é superficial e, incluso, se confunden aspectos da lexislacion (por
exemplo: identifican que algunhas medidas son impulsadas por organismos

privados e non polo propio estado).

A falta de experiencia laboral e de educacion basica sup6on tamén unha
barreira que dificulta a inclusion laboral. A maioria dos participantes non
tiveron ningunha experiencia anterior asociada ao traballo e non obtiveron
titulos educativos basicos. Consultada a bibliografia sostense a importancia
dunha educacion inclusiva e en igualdade para favorecer as oportunidades

laborais das persoas na etapa adulta (12,13,15).

A ausencia de autodeterminacion reflexada nos participantes, supon unha
barreira importante &4 hora de poder optar a un posto laboral, xa que en
determinadas ocasions pode chegar ao punto de rexeitar un emprego por
decisions tomadas en exclusiva por persoas do seu entorno mais
inmediato. Asi como tamén se observan dificultades & hora de identificar
fortalezas neles mesmos. Como se reflexa na evidencia, o apoio da
autoderminacion por parte da familia ten resultados favorables para

conseguir e mellorar a toma de decisions por eles mesmos (19).

Por outro lado, Concheiro (23) reflexa no seu estudo a importancia que se
lle atrible a familia como apoio, ao igual que en diferentes estudos
consultados, no que o rol da familia € determinante para poder acadar un
emprego (16,17). Sen embargo, nos resultados obtidos podemos

comprobar que existe unha dificultade para clasificar a familia como un

apoio a hora de poder acadar un emprego. Nos resultados, o apoio da

familia concibese como una apoio na propia vida da persoa.

7

A hora de facilitar a insercion laboral € importante ter en conta
determinados aspectos como son adaptar o entorno laboral, e que este
estea ben desefiado. Na evidencia recéllese a importancia destes aspectos
como facilitadores a hora de poder conseguir un posto laboral (12). Nos
resultados obtidos coincidese coa bibliografia na importancia que lle dan
0s participantes a que un posto laboral sexa accesible e que estea
adaptado &s caracteristicas de cada persoa.

Asi mesmo, na evidencia consultada, sostense a importancia da figura do
terapeuta ocupacional de cara a transicion a etapa adulta. O rol do
terapeuta ocupacional como parte do equipo interdisciplinario de educacion
contrible a mellorar a transicion e a capacitacion laboral (24). Ademais,
resaltase a avaliacion do posto de traballo, as capacidades dos
participantes e o analise do entorno fisico e social desde a disciplina de TO
(26). Asi mesmo, a WFOT expon a efectividade da TO no ambito laboral.
Entre os servizos que se poden ofrecer estan a avaliacion do posto laboral,
orientar aos empregadores para as diferentes modificacions necesarias,
programas para potenciar habilidades, intervencions no lugar de traballo e

orientacidon dos usuarios, entre outras (21).

Os resultados, polo tanto, concordan coa bibliografia consultada, sostendo
a importancia da disciplina de TO para poder mellorar a insercion laboral
das persoas con DI e como parte fundamental do equipo de traballo para
acadar asi unha transicion exitosa & etapa adulta. Ademais, nos resultados
exponse a importancia de traballar co sector empresarial para dar solucion
ao descofiecemento das habilidades das persoas con DI, e o subestimado
gue esta este colectivo se se compara con persoas con discapacidades

sobrevidas a partir doutras condicions de saude.

En canto & zona rural, existe unha barreira especifica que se centra na
dificultade das persoas para desprazarse, debido a gue moitos non

dispofien de permiso de conducir e non existe transporte publico para dar

solucion a este problema. En relacion con isto, na bibliografia consultada
recéllese a importancia da autonomia reflexada na figura dun asistente
persoal, neste caso, seria de utilidade dita figura para que deste xeito
poidan dispoiier dunha terceira persoa e poder desprazarse, ben sexa, ao
seu posto laboral ou a realizar calquera outra actividade do seu dia a dia,
dando asi solucién a falta de transporte urbano ou a ausencia do permiso
de conducir (20).

Por outro lado, nos resultados existe unha visién dicotomica na que se
expon que a actividade laboral realizada no rural pode ser beneficiaria para
as persoas con DI, ou tamén pode prexudicalos & hora da insercion laboral.
No primeiro caso, sostefien que a actividade de gandaria ou agricultura da
zona rural, € 6ptima como unha oportunidade laboral xa que estan mais
acostumados a este tipo de traballo. Sen embargo, outros explican que é
un traballo con bastante desgaste fisico, polo que, seria Optimo para eles
realizar tarefas noutra empresa na que o traballo se centrase en
desenvolver unha tarefa en cadea, facilitando deste xeito a suUa
comprension do traballo e que sexa mais doado o mantemento de dito

posto.
Por dltimo, nos resultados deste estudo atOpanse as seguintes limitacions:

e Imposibilidade de entrevistar ao grupo de potenciais empregadores
CO que Xa se iniciara o proceso de investigacion, debido a situacion
de crise sanitaria provocada polo COVID-19.

e Dificultades de acceso as familias ou persoas de referencia
implicadas na vida das persoas con DI participantes no estudo.

e O contexto de produtividade dos participantes con DI vinculase, na
maioria dos casos, cun CO. Esta realidade € importante, pero
exclie a persoas con DI en activo.

e Presenza de informacién incompleta nas entrevistas das persoas
con DI, debido as dificultades de comprension e as tendencias nas

suas respostas.

Por tanto, propoéfiense futuras lifias de investigacion para afondar mais
neste tema, como son ampliar este tipo de investigacion tendo en conta aos
potenciais empregadores, as familia e a informantes con DI con experiencia
laboral previa, asi como tamén cofiecer a opinion das autoridades politicas
sobre este tema. Asemade, tamén se poderia afondar no estudo do
compromiso do sector empresarial para cumprir as medidas que se lle
esixen & hora de contratar persoas con diversidade funcional; realizar un
traballo onde se compare a perspectiva dun ambito laboral e urbano e levar

a cabo un traballo cunha metodoloxia mixta.
5.2 Conclusiéns

Despois de realizar a presente investigacion, chegouse as seguintes

conclusioéns:

En primeiro lugar, as persoas con DI valoran moi positivamente o traballo,
reivindicano como un dereito e manifestan a igualdade de oportunidades
gue deberian ter con respecto ao resto da sociedade. Deste xeito, resaltan
a necesidade de que se proporcionen mais axudas, e de mecanismos
efectivos que permitan garantir a lexislacion vixente en materia de insercion
laboral. Ademais, destacase a importancia do beneficio econémico que lle
aportaria un posto laboral, e que promoveria a sta autonomia e

independencia.

As persoas con DI no medio rural pertencen a un grupo no que as
oportunidades laborais son escasas ou practicamente inexistentes. Os
informantes describen a falta de formacioén reglada, o escaso apoio familiar,
a carencia de autodeterminacién, ou a falta de transporte publico e
adaptado como factores que dificultan a inclusién laboral do colectivo con
DI. Ademais, nalgunhas situaciéns pdédense albiscar prexuizos sociais,
sobre todo, por parte dos potencias empregadores debido ao
descofiecemento que teflen sobre a actividade laboral realizada por

persoas con DI.

En canto as medidas de accion positiva, destacase que, ainda que,

os profesionais cofiecen algunhas destas medidas, en xeral, adoitan

7

ser descofiecidas. Polo que, é necesario levar a cabo acciéns que
promovan o0 seu cofiecemento nos sectores sociais, empresariais e de

contratacion para a inclusion laboral das persoas con DI.

Por dltimo, saliéntase a importancia do papel da TO como apoio para
mellorar a insercion laboral, tratando a adaptacion do posto laboral e do
entorno e brindando apoio para manter un posto laboral, entre outras. Asi
como tamén a importancia da TO no ambito educativo. E importante
traballar en futuras investigacions, para poder mellorar e guiar a practica

profesional neste ambito.

Apéndice | : Listado de abreviaturas

AAIDD: Asociacibn Americana de Discapacidades Intelectuais e do

Desenvolvemento.
AOTA: American Occupational Therapy Association.

BEDPD: Base Estatal de Datos de Persoas con valoraciéon do Grao de
Discapacidade.

CEE: Centro Especial de Emprego.

CEIC: Comité Etico de Investigacion Clinica de Galicia.
Cl: Consentimento Informado.

CIE: Clasificacion Internacional das Enfermidades.

CIF: Clasificacion Internacional do Funcionamento, da Discapacidade e da
Saude.

CO: Centro Ocupacional.

DI: Discapacidade Intelectual.

DUDH: Declaracion Universal dos Dereitos Humanos.

DSM: Manual Diagnéstico e Estatistico dos Trastornos Mentais.
EO: Emprego Ordinario.

ONU: Organizacién das Nacions Unidas.

RAG: Real Academia Galega.

SERGAS: Servizo Galego de Saude.

TO: Terapia Ocupacional.

WFOT: World Federation of Occupational Therapists.

Apéndice II: Guion entrevista para as persoas con discapacidade

intelectual
Sexo: Idade:
Grao DlI: Dispositivo:

Que valor ten para vostede o traballo?

En que cambiou/cambiaria o feito de ter un traballo na sta vida? Que
lle aporta/ aportaria ter un traballo?

Tivo algunha experiencia asociada ao traballo? Algunha entrevista?
Contanos a sua experiencia

Considera que o centro no que esta actualmente lle axuda ou lle
axudou para poder conseguir un posto laboral? Se é asi, que medios
lle proporcionaron? Recibe apoio por parte da sua familia ou
compaiieiros? Se € asi, como lle axudan?

Cal cre que son as principais dificultades para o seu aceso 0
traballo? Que cousas lle axudarian a obter un traballo?

No caso de que tivera algunha experiencia laboral, cales foron as
dificultades que tivo nese traballo? E cales foron as facilidades?
Que cre que opina a xente, sobre que as persoas con DI tefian un
traballo?

Considera que se deberian proporcionar mais axudas para
incrementar as oportunidades laborais para as persoas con

discapacidade intelectual?

Apéndice Ill: Guion entrevista para os profesionais

Sexo:

Idade:

Profesion:

Que é para vostede a discapacidade intelectual?

Considera importante que as persoas con DI presenten un traballo?
Por que?

Como cre que perciben as persoas con DI o seu desempefio?
Actualmente cofiece algunha via que fomente a insercién laboral?
Describaas. Que opina sobre estas axudas?

Cre que deberia haber mais oportunidades laborais para as persoas
con DI? Como orientaria a unha persoa con DI?

Considera que existen barreiras que dificultan o acceso laboral? Se
é asi, cales? Dende a sua experiencia

Cofiece casos de persoas con DI que accederon a un posto
ordinario? Se é asi, considera que existen factores que puideron
influir?

Considera que existen diferenzas entre o ambito rural e o urbano a
hora de obter un posto laboral? Explique as diferenzas

Diferencias entre actividades laborais en ambito rural e urbano.
Sabe que é a Terapia Ocupacional? Que pode aportar a Terapia

Ocupacional ao emprego?

Apéndice IV: Folla de informacion ao participante

Titulo do estudo: Perspectiva cualitativa sobre o acceso ao traballo das
persoas con discapacidade intelectual no medio rural.

Investigador: Xeila Pose Garcia, alumna de 4° Grao de Terapia
Ocupacional na Universidade de A Coruiia.

As persoas que dirixen este traballo de fin de grao son Patricia Concheiro
Moscoso, terapeuta ocupacional e Betania Groba Gonzalez, terapeuta
ocupacional e docente na Universidade da Coruiia.

O presente documento ten por obxecto facerlle chegar a informacion
detallada sobre o mencionado estudo de investigacion o que se lle invita

a participar e que se desenrolara coa sua colaboracion.

No caso de que decida participar, debera recibir informacion personalizada
por parte da alumna investigadora, ler antes este documento e facer
todas as preguntas que precise para comprender os detalles do mesmo.
Se quere, pode levar este documento, consultalo con outras persoas, e

tomar o tempo necesario para decidir se quere participar ou non.

A participacion neste estudo é completamente voluntaria. Vostede pode
decidir non participar ou, se acepta facelo, cambiar de parecer retirando o

consentimento en calquera momento sen a obrigacion de dar explicacions.
Cal é afinalidade do estudo?

O proposito do estudo é explorar e describir o significado concedido ao
traballo e & inclusion sociolaboral no medio rural por parte das persoas con

DI e dos profesionais.
Por que me ofrecen participar a min?

Vostede € convidado a participar xa que cumpre os criterios de inclusion do

estudo, ou € unha persoa con DI ou profesional do ambito.

En que consiste a mifia participacion?

Vostede sera sometido a unha entrevista, a cal seréd realizada pola
investigadora; esta podera ser gravada a través de un teléfono mébil ou

tablet, se vostede o permite.
A sUa participacion tera unha duracion total estimada de quince minutos.
Que molestias ou inconvenientes ten?

A sua participacion non implica molestias adicionais as da realizacion da

entrevista.
Obterei algun beneficio por participar?

Non se espera que vostede obtefia beneficio directo por participar no
estudo. A investigacion pretende descubrir aspectos descofiecidos ou
pouco claros sobre o acceso ao traballo das persoas con discapacidade
intelectual nun entorno rural. Esta informacion podera ser de utilidade nun

futuro para outras persoas.

Recibirei a informacion que se obtefia do estudo?

Se vostede o0 desexa, facilitaraselle un resumo dos resultados do estudo.
Publicaranse os resultados deste estudo?

Os resultados do estudo seran incluidos no traballo de fin de grao de
Terapia Ocupacional de Xeila Pose Garcia, estes poderan ser publicados
posteriormente en revistas ou congresos. Ainda que, en ningln momento
se transmitird ningun dato que poda levar a identificacion dos participantes

deste estudo.
Informacion referente aos seus datos:

A obtencion, tratamento, conservacion, comunicacion e cesion dos seus
datos farase conforme ao disposto Regulamento Xeral de Proteccidon de
Datos (Regulamento UE 2016-679 do Parlamento europeo e do Consello
do 27 de abril do 2016), a normativa espafiola sobre proteccion de datos

de carécter persoal vixente, e a Lei Organica 3/2018 do 5 de decembro.

A institucion na que se desenvolve esta investigacion é a responsable do
tratamento dos seus datos, podendo contactar coa Delegada de Proteccién

de datos a través dos  seguintes medios: enderezo

Os datos necesarios para levar a cabo este estudo seran recollidos e

conservados de modo:

e Seudonimizados (Codificados), a seudonimizacién € o tratamento
de datos persoais de maneira tal que non poden atribuirse a un/a
interesado/a sen que se empregue informacion adicional. Neste
estudo s6 o equipo investigador cofiecerd o codigo que permitira
saber a sua identidade.

A normativa que rixe o tratamento de datos de persoas outorgalle dereito a
acceder aos seus datos, opoferse, corrixilos, cancelalos, limitar o seu
tratamento, restrinxir ou solicitar a supresion dos seus datos. Tameén pode
solicitar unha copia dos mesmos ou que esta sexa remitida a un terceiro

(dereito de portabilidade).

Para exercer estes dereitos pode vostede dirixirse a Delegada de
Proteccion de Datos do centro a través dos medios de contacto antes
indicados ou a investigadora principal deste estudo no enderezo

electronico............... e/louno TfNO: coevevveiiiien

Asi mesmo, vostede ten dereito a interpofier unha reclamacion ante a
Axencia Espafiola de Proteccion de Datos, cando considere que algun dos

seus dereitos non foron respectados.

So a investigadora e as directoras da investigacion, que tefien deber de
gardar a confidencialidade, teran acceso a todos os datos recollidos no
estudo. Poderase transmitir a terceiros informacion que non poida ser
identificada. No caso de que algunha informacién sexa transmitida a outros
paises, realizarase cun nivel de proteccion dos datos equivalente, como

minimo, ao esixido pola normativa espafiola e europea.

Ao rematar o estudo, ou o prazo legal establecido, os datos recollidos seran
eliminados ou gardados andnimos para o seu uso en futuras investigacions,

segundo o que vostede escolla na folla de firma do consentimento.
Existen intereses econdémicos neste estudo?

Ningunha das persoas implicadas neste estudo (investigadora, directoras e

participantes) recibiran retribucion algunha pola dedicacion de dito estudo
Quen me pode dar mais informacién?

Vostede pode contactar con Xeila Pose Garcia no teléfono........................

e/ou no correo electrénico................

Moitas gracias pola sua colaboracion.

Apéndice V: Folla de informacion ao participante (adaptada)

Titulo do estudo: Perspectiva cualitativa sobre o acceso ao traballo das
persoas con discapacidade intelectual no medio rural.

Investigador: Xeila Pose Garcia, alumna de 4° Grao de Terapia
Ocupacional na Universidade de A Coruiia.

As persoas que dirixen este traballo de fin de grao son Patricia Concheiro
Moscoso, terapeuta ocupacional e Betania Groba Gonzalez, terapeuta
ocupacional e docente na Universidade de A Corufia.

Son Xeila Pose Garcia, unha estudante de 4° de Terapia Ocupacional

gue tefio que facer un traballo para a universidade.

O presente documento ten por obxecto facerlle chegar a informacion
detallada sobre o mencionado estudo de investigacion o que se lle invita

a participar e que se desenrolara coa sua colaboracion.

No caso de que decida participar, debera recibir informacion personalizada
por parte da alumna investigadora, ler antes este documento e facer
todas as preguntas que precise para comprender os detalles do mesmo.
Se quere, pode levar este documento, consultalo con outras persoas, e

tomar o tempo necesario para decidir se quere participar ou non.

A participacion neste estudo é completamente voluntaria. Vostede pode
decidir non participar ou, se acepta facelo, cambiar de parecer retirando o

consentimento en calguera momento sen a obrigacién de dar explicacions.

A tla participacion é voluntaria. Se nalgdn momento decides non

participar so tes que dicilo.

Cal é a finalidade do estudo?

O propdsito do estudo é explorar e describir o significado concedido ao
traballo e & inclusion sociolaboral no medio rural por parte das persoas con
DI e dos profesionais.

Por que me ofrecen participar a min?

Vostede é convidado a participar xa que cumpre os criterios de inclusion do
estudo, ou € unha persoa con DI ou profesional do @mbito.

Podes participar porque es unha persoa con discapacidade intelectual

En que consiste a mifia participacion?

Vostede sera sometido a unha entrevista, a cal sera realizada pola
investigadora; esta podera ser gravada a través de un teléfono maébil ou

tablet, se vostede o permite.

A sua participacion tera unha duracion total estimada de quince minutos.

Tefio que facerche unha entrevista. Esta sera gravada e necesito o teu

permiso para gravarte.

Que molestias ou inconvenientes ten?

A sUa participacion non implica molestias adicionais as da realizacion da

entrevista.
Obterei algun beneficio por participar?

Non se espera que vostede obtefia beneficio directo por participar no
estudo. A investigacion pretende descubrir aspectos descofiecidos ou
pouco claros sobre o acceso ao traballo das persoas con discapacidade
intelectual nun entorno rural. Esta informacién podera ser de utilidade nun

futuro para outras persoas.

Non obtera beneficio directo por participar no estudo.

Recibirei a informacion que se obtefia do estudo?

Se vostede o desexa, facilitaraselle un resumo dos resultados do estudo.

Se queres contareiche os resultados.

Publicaranse os resultados deste estudo?

Os resultados do estudo seran incluidos no traballo de fin de grao de
Terapia Ocupacional de Xeila Pose Garcia, estes poderan ser publicados
posteriormente en revistas ou congresos. Ainda que, en ningln momento
se transmitird ningun dato que poda levar & identificacién dos participantes

deste estudo.

Os resultados poden publicarse en revistas, pero nunca se podera saber

0 teu nome.

Informacion referente aos seus datos:

A obtencion, tratamento, conservacion, comunicacion e cesion dos seus
datos farase conforme ao disposto Regulamento Xeral de Proteccion de
Datos (Reglamento UE 2016-679 do Parlamento europeo e do Consello do
27 de abril do 2016), a normativa espafola sobre proteccion de datos de

caracter persoal vixente, a Lei Organica 3/2018 do 5 de decembro.

A institucion na que se desenvolve esta investigacion € a responsable do
tratamento dos seus datos, podendo contactar coa Delegada de Proteccion

de datos a través dos  seguintes medios: enderezo

Os datos necesarios para levar a cabo este estudo seran recollidos e

conservados de modo:

e Seudonimizados (Codificados), a seudonimizacion é o tratamento
de datos persoais de maneira tal que non poden atribuirse a un/a

interesado/a sen que se empregue informacion adicional. Neste

estudo s6 o equipo investigador cofiecera o codigo que permitira
saber a sua identidade.

A normativa que rixe o tratamento de datos de persoas outoérgalle dereito a
acceder aos seus datos, opofierse, corrixilos, cancelalos, limitar o seu
tratamento, restrinxir ou solicitar a supresién dos seus datos. Tamén pode
solicitar unha copia dos mesmos ou que esta sexa remitida a un terceiro

(dereito de portabilidade).

Para exercer estes dereitos pode vostede dirixirse a Delegada de
Proteccién de Datos do centro a través dos medios de contacto antes
indicados ou & investigadora principal deste estudo no enderezo

electronico............... elouno TfO: wovevveeeeeeennn,

Asi mesmo, vostede ten dereito a interpofier unha reclamacion ante a
Axencia Espafiola de Proteccion de Datos, cando considere que algun dos

seus dereitos non foron respectados.

So a investigadora e as directoras da investigacion, que tefien deber de
gardar a confidencialidade, teran acceso a todos os datos recollidos no
estudo. Poderase transmitir a terceiros informacion que non poida ser
identificada. No caso de que algunha informacion sexa transmitida a outros
paises, realizarase cun nivel de proteccion dos datos equivalente, como

minimo, ao esixido pola normativa espafiola e europea.

Ao rematar o estudo, os datos recollidos, ou o prazo legal establecido,
seran eliminados ou gardados anénimos para o seu uso en futuras
investigacions segundo o que vostede escolla na folla de firma do

consentimento

Eu son a encargada de que ninguén saiba os teus datos como di a lei.

Existen intereses econdmicos neste estudo?

Ningunha das persoas implicadas neste estudo (investigadora, directoras e
participantes) recibiran retribucion algunha pola dedicacion de dito estudo

Ninguén cobra por realizar este traballo.

Quen me pode dar mais informacién?

Vostede pode contactar con Xeila Pose Garcia no teléfono.......................

e/0U NO COrre0 leCtrONICO.......oee e

Moitas gracias pola sta colaboracion.

Apéndice VI: Documento de consentimento para a participacion no

estudo de investigacion

TITULO:

Eu,

- Lin a folla de informacion ao participante do estudo arriba mencionado
gue se me entregou, puiden conversar con Xeila Pose Garcia e facer

todas as preguntas sobre o estudo necesarias.

- Comprendo que a mifia participacion é voluntaria, e que podo retirarme

do estudo cando queira, sen ter que dar explicacions.

- Accedo a que se utilicen os meus datos nas condicions detalladas na

folla de informacion ao participante.

- Permito a gravacion da entrevista a través de dispositivos electronicos

tales como, gravadora, teléfono mobil, ordenador ou tablet.
- Presto libremente a mifia conformidade para participar neste estudo.
Ao rematar o estudo, os meus DATOS acepto que sexan:
[J  Eliminados.

1 Conservados anonimizados para usos futuros noutras

investigacions.

Asinado.: O/a participante, Asinado: A investigadora que

solicita o consentimento

Nome e apelidos: Nome e apelidos:

Data: Data:

Apéndice VII: Documento de consentimento para representante legal

para a participacion no estudo de investigacion

TITULO:

Eu , representante

legal de

Lin a folla de informacién ao participante do estudo arriba mencionado que
se me entregou, puiden conversar con: Xeila Pose Garcia e facer todas as

preguntas sobre o estudo.

- Comprendo que a sUa participacion é voluntaria, e que pode retirarse
do estudo cando queira, sen ter que dar explicacions e sen que isto

repercuta nos seus coidados médicos.

- Accedo a que se utilicen os seus datos nas condicions detalladas na

folla de informacion ao participante.

- Permito a gravacion da entrevista a través de dispositivos electronicos

tales como, gravadora, teléfono mobil, ordenador ou tablet.

- Presto libremente a mifia conformidade para que participe neste

estudo.
Ao rematar o estudo, os seus DATOS acepto que sexan:
] Eliminados.

1 Conservados anonimizados para usos futuros noutras

investigacions.

Asinado.: O/a representante legal, Asinado: A investigadora

gue solicita o consentimento

Nome e apelidos: Nome e apelidos:

Data: Data:

